
	3.1
	Բովանդակություն 
	Հայաստանի ազգային արխիվի կողմից պատրաստած «Վկայում են արխիվային փաստաթղթերը՝  նվիրվում է Եղիշե Չարենցի 125-ամյակին» խորագրով ցուցադրությունը, նվիրված է անվանի բանաստեղծի հոբելյանին։ 

Ցացուդրության ընդհանուր տևողությունը կկազմի 1 ամիս (30 օր), կավարտվի ապրիլ ամսին։ 

«Վկայում են արխիվային փաստաթղթերը՝ նվիրվում է Եղիշե Չարենցի 125-ամյակին» խորագրով ցուցադրությունը հիմնված է բացառապես արխիվային փաստաթղթերի և լուսանկարների վրա։ Նշյալ արխիվային  փաստաթղթերը պահպանվում եմ Հայաստանի ազգային արխիվի հավաքածոյում և Հայաստանի ազգային արխիվի «Կինոֆոտոֆոնո փաստաթղթերի և ապա​հովագրական պատճենների» մասնաճյուղում։

Ցուցադրության շրջանակում կներկայացվեն 60 թերթ փաս​տաթուղթ, 15 լուսանկար, որոնք տպագրվելու են համա​պա​տասխան ցուցատախտակների վրա ու 2 տեսաֆիլմ և որոնց միջոցով կվերհանեն և ներկայացնեն Եղիշե Չարենցի կյանքը, դատավարության գործընթացը, ինչպես նաև բա​նաստեղծի գրական գործունեությանը վերաբերող այլ դրվագներ։

Ցուցադրվող փաստաթղթերի թվում են նաև Եղիշե Չարենցի «Կարմիր պարտիզանի» գրքույկը, նամակ-խնդրագրեր և այլն։ 

Լուսանկարների միջոցով կներկայացվեն Չարենցի ընկերային հարաբերությունները ժամանակի հայ անվանի արվեստա​գետների հետ (գրողներ՝ Գուրգեն Մահարի, Ավետիք Իսա​հակյան, Աղասի Վարդանյան, նկարիչ Մարտիրոս Սարյան, ճարտարապետ՝ Միքայել Մազմանյան, հասարակական գոր​ծիչ, փիլիսոփա, թարգմանիչ, Հովհ․ Թումանյանի որդի՝ Համլիկ Թումանյան)։ 

«Վկայում են արխիվային փաստաթղթերը՝ նվիրվում է Եղիշե Չարենցի 125-ամյակին» խորագրով ցուցա​դրությունը նախա​տեսվում է կազմակերպել Չարենցի անունը կրող Չարենցա​վան քաղաքում, որտեղ 1978 թվականին՝ բացվեց Եղիշե Չարենցի հուշասրահ (Չարենցի ծննդյան 80-ամյակի առթիվ, բայց 1 տարի անց)։ 

Ցուցահանդեսի շրջանակում կցուցադրվեն նաև խորհրդային տարիներին նկարահանված՝ Մեծ բանաստեղծի մասին պատ​մող տեսաֆիլմերը («ԵՂԻՇԵ ՉԱՐԵՆՑԸ ՀԵՂԱՓՈԽՈՒԹՅԱՆ ԵՐԳԻՉ» (Երևանի փաստա-վավերագրական ֆիլմերի կինո​ստուդիա, 1974 թ․, ռեժ․ Է Մաթևոսյան, հնչյունային, սև-սպի​տակ, տևողությունը 10 ր․ 12 վրկ և «ՉԱՐԵՆՑ. ՀԱՅՏՆԻ ԵՎ ԱՆՀԱՅՏ ԷՋԵՐ», («Հայֆիլմ» կինոստուդիա, Վավերագրական ֆիլմերի ստեղծագործական միավորում: 1987 թ․, ռեժ․ Լևոն Մկրտչյան, հնչյունային, գունավոր, տևողությունը 19 րոպե 16 վրկ)։ Տեսաֆիլմերում նկարահանվել են Արտաշես Ալեքսան​դրյանը, Արփենիկ Չարենցը, Ռեգինա Ղազարյանը, Գևորգ Էմինը, Հայրիկ Մուրադյանը: Բանաստեղծությունները կար​դում է Սոս Սարգսյանը:
«Վկայում են արխիվային փաստաթղթերը՝ նվիրվում է Եղիշե Չարենցի 125-ամյակին» խորագրով ցուցա​դրությանը իր կազմակերպական աջակցությունն են ցուցաբերում Չարենցավանի քաղաքապետարանը և Չարենցի հուշասրահը, որոնք դպրոցականների ուժերով կազմակերպելու են գրական ցերեկույթ։

Ցուցադրության ավարտից հետո, ցուցատախտակները (ստենդերը) կնվիրաբերվեն Չարենցի հուշասրահին և կհամալրեն ցուցասրահի հավաքածուն։ 
«Վկայում են արխիվային փաստաթղթերը՝ նվիրվում է Եղիշե Չարենցի 125-ամյակին» խորագրով ցուցա​դրությանը լավ նվեր կլինի բոլոր չարենցավանցիներին, քանի որ 2022 թ․ Չարենցավան քաղաքը նշում է իր հիմնադրման 75-ամյակը։ 

	3.2
	Նպատակ 
	«Վկայում են արխիվային փաստաթղթերը՝ նվիրվում է Եղիշե Չարենցի 125-ամյակին» խորագրով ցուցադրության նպա​տակն է հանրայնացնել Հայաստանի ազգային արխիվում և Հայաստանի ազգային արխիվի «Կինոֆոտոֆոնո փաստա​թղթերի և ապահովագրական պատճենների» մասնաճյուղում պահպանվող այն մշակութային  Ժառանգությունը, որը վերա​բերում է Եղիշե Չարենցի կյանքին և գործունեությանը, ինչպես նաև ներկայացնելու Մեծ պոետի մասին խորհրդային տա​րիներին ստեղծված տեսաֆիլմերը։

Այս համատեքստում ծրագիրն ունի մի շարք թիրա​խային ուղղվածություններ․
1․  Գեղարվեստական՝ ընթերցանության և ասմունքի միջոցով վերհիշել Չարենցի գրական ժառանգությունը։

2․ Կրթական՝ սեր արթնացնել դեպի ընթերցանու​թյունը, Չարենցի մասին նոր տեղեկություններ ստանալու հնա​րավորություն տրամադրել,

3․   Սոցիալական՝ ապահովել արխիվային հավաքա​ծուի մատճելիությունը առավել լայն հանրության համար, նպաստել մարզային մշակութային կյանքի աշխուժացմանը։ 

	3.3
	Անցկացման ժամկետ
	20  ապրիլի -20 մայիս, 2022 թ․



	3.4
	Անցկացման վայր
	ՀՀ Կոտայքի մարզ, Ք․ Չարենցավան, Ե․ Չարենցի հուշասրահ
 

	3.5
	Ակնկալվող արդյունքներ
	«Վկայում են արխիվային փաստաթղթերը՝ նվիրվում է Եղիշե Չարենցի 125-ամյակին» խորագրով ցուցադրության ակն​կալվող արդյունքներն են՝ 

· Եղիշե Չարենցի 125-ամյակին նվիրված հոբելյանական միջոցառման անցկացումը մարզում,

· Նոր տեղեկությունների ներկայացումը Եղիշե Չարենցի կյանքի և գործունեության վերաբերյալ, 

· Եղիշե Չարենց՝ պոետի և քաղաքացու, նրա գրական ժառանգության արժևորումը,

· Չարենցավան քաղաքի և շրջակա գյուղերի մշակու​թային կյանքի աշխուժացումը,

· Հայաստանի ազգային արխիվում պահվող մշակութա​յին ժառանգության հանրահռչակումը, 

· Հանրության՝ մշակութային կյանքին հաղորդակից լինելու սահմանադրական իրավունքի ապահովումը։

	3.6
	Ոչ ֆինանսական ցուցանիշներ
	Այցելուների քանակ (շուրջ 600 մարդ) և այցելուների կարծիք ներկայաց​վածություն սոց․ ցանցերում։

Շահառու խմբեր՝

Չարենցավան քաղաքի դպրոցականներ, 
Չարենցավան քաղաքի բնակչություն, 
Շրջական գյուղերի դպրոցականներ,

Շրջակա գյուղերի բնակչություն

